Atodiad: Cytundeb enghreifftiol rhwng ymarferwyr a dysgwyr
Mae'r canlynol yn gytundeb enghreifftiol rhwng ymarferwyr a dysgwyr ar gyfer gwersi neu sesiynau ar-lein. Efallai y bydd ysgolion a lleoliadau am addasu neu adeiladu ar hyn er mwyn sicrhau ei fod yn briodol i'w dysgwyr nhw'n benodol, e.e. drwy addasu'r iaith i'w gwneud yn addas ar gyfer eu hoedran neu eu gallu, gan ychwanegu lluniau neu symbolau ar gyfer plant iau neu'r rhai ag ADY, neu drwy ddefnyddio ymrwymiadau geiriol fel 'Byddaf'.
Mae'r ymarferwyr yn cytuno i:
· drafod rolau a chyfrifoldebau gyda'r dysgwyr ar ddechrau pob gwers neu sesiwn
· rhoi gwybod i uwch dîm rheoli’r ysgol neu'r lleoliad, y dysgwyr a'r rhieni neu'r gofalwyr am unrhyw wersi neu sesiynau sydd wedi’u trefnu, gan gynnwys gwersi neu sesiynau sydd wedi’u canslo, neu newid i drefniadau
· sicrhau eu bod yn ymwybodol o’r holl weithdrefnau a pholisïau diweddaraf perthnasol, gan gynnwys polisïau diogelu data, diogelu a diogelwch ar-lein
· sicrhau na fydd sefyllfa un-i-un yn digwydd ar ôl i ddosbarth ar-lein ddod i ben, drwy ddatgysylltu pawb ar ddiwedd y wers neu'r sesiwn.
Mae'r dysgwyr yn cytuno i:
· fod yn brydlon ar gyfer pob gwers neu sesiwn
· cael gafael ar y ffeiliau perthnasol ymlaen llaw, a gwneud yn siŵr bod y deunyddiau wrth law
· gwneud yn siŵr bod ganddynt yr holl addaswyr pŵer a gliniaduron yn barod cyn i'r wers neu'r sesiwn ddechrau a'u bod wedi mewngofnodi
· dangos parch tuag at bawb yn yr ystafell ddosbarth ar-lein
· gwisgo’n addas ar gyfer pob gwers neu sesiwn, gan gofio dangos parch tuag at bobl eraill
· sicrhau eu bod yn mewngofnodi o leoliad addas a newid eu lleoliad 'cefndir' fel y cytunwyd gyda'r ymarferydd
· ceisio cyfrannu at y wers neu'r sesiwn mewn ffordd gadarnhaol, a pheidio â tharfu arni ar unrhyw adeg
· peidio â rhannu lluniau o'r sesiwn neu'r wers.

